
Mahein,

Sumariu ezekutivu

1. Lei N° 2/2010 Lei Seguransa Nasional deskreve Diresaun Jeral Alfandegas
nu’'udar parte integrante ida husi Sistema Integradu Seguransa Nasional (SISN) atu
hatan ba ameasa no risku sira ba seguransa nasional. Diresaun Jeral Alfandegas iha
kna’ar ida atu jere asaun sira kontrolu aduaneiru iha fronteira utiliza informasaun sira
ne’ebé hetan iha ambitu SISN ba kobransa reseita, protesaun ba komunidade no
prevensaun ba infrasaun. Diresaun Jeral Alfandegas kolabora mos ho intituisaun
seguransa no intelijénsia sira iha promosaun abordajen nasional hodi identifika
atividade illegal sira. Nune’e ho Dekretu Lei N° 38/2015 Organika Ministériu ba
Finansa nian, Diresaun Jeral Alfandega integra administrasaun direta ba Estadu no
atribui kna’ar prinsipal ba Diresaun Jeral Alfandega responsavel ba administrasaun
no kolekta ba impostu sira no taxa aduaneirus ne’ebé kobra iha odamatan entrada
teritoriu nasional nian.

2. Maske nune’e, relatoriu ne’e identifika, primeiru, iha loron 29 fulan Marsu
2016 ba atuasaun autoridade seguransa prende kontentor ne’ebé tau iha Alfandega
no lokaliza iha Portu Dili. Iha ne’ebé antes ne’e autoridade seguransa deskonfia ona
katak sasan sira ne’ebé iha kontentor laran kategoria kontra-bandu ka illegal. Nune’e
husi kontentor hirak ne’ebé hatama liu husi Portu Dili no tau iha Alfandega nia
kontrolu, tuir dokumentu Bill of Lading ne’ebé importador hato’o ba Diresaun Jeral
Alfandega, importa Home Appliance and Furniture. Tuir sasan na’in deklara mos ba
autoridade seguransa katak sasan hirak ne’e fornese ba Estadu Timor-Leste. Nune'e
atuasaun husi autoridade seguransa nian identifika iha kontentor laran la’os sasan
ne’ebé aprezenta iha dokumentu Bill of Lading, Commercial Invoice no deklarasaun
ne’'ebé hato’o husi sasan nia na'in maibe Makina Jogu Kasino nian. Ironiku seluk
ne'ebé FM hetan mos katak bainhira autoridade seguransa halo atuasaun ba kazu
refere hetan intervensaun husi pesoal Alfandega balu. Tamba konsidera atuasaun
husi autoridade seguransa la tuir prosidementu sira ne’ebé aplika iha Diresaun Jeral
Alfandega.

3. Kazu segundu, iha loron 30 fulan Marsu 2016. FM nia monitorizasaun ba
atuasaun ne’e nian, tuir autoridade seguransa sira hato'o katak loron ne’e
funsionariu sira husi Diresaun Jeral Alfandega nian “mogok” ka lahala’o servisu
tamba atuasaun loron dahuluk nian (29 Marsu 2016). Maibe husi FM nia
monitorizasaun sasan na'in sira iha Alfandega kontinua sobu kontentor no lori sai
sasan husi Alfandega. Sasan hirak ne’ebé sobu husi kontentor no lori sai maka
biscuit, nasi kotak mamuk no kareta baskolante ida. lha atuasaun autoridade
seguransa nian identifika katak importador selu deit taxa ba biscuit nian la inklui taxa
ba kareta no nasi kotak mamuk (ka la selu taxa ba kareta no nasi kotak mamuk)
maske iha Bill of Lading importa deit kareta. Husi atuasaun autoridade seguransa
nian ne’'e hetan mos intervensaun husi pesoal Alfamdega balu no iha loron ne’e
kedas autoridade kaptura pesoal refere hodi detein iha sela polisia nian no submete
ba investigasaun.

4. Ikus liu, Monitorizasaun FM nian iha loron 26 fulan Abril 2016, atuasaun
autoridade seguransa prende sasan kontentor haat 5478 Cartons tua SOJU 360 mL
alkohol 17,8% (importasaun selektivu ka Excice Tax) ne’ebé rai iha Alfandega
ne’ebé liu ona tempu ne’ebé tanki hasai husi Alfandega maibe la hola prosesu sira
tuir Kodigu Aduaneiru nia haruka. Tambasa Alfandega la hola prosesu ba kazu ida
ne’e maske liu ona prazu prosesamentu nian to’'o iha atuasaun husi autoridade
seguransa? Tuir Lei Alfandega ka Kodigu Aduaneiru prazu prosesu dokumentu nian
selu impostu ba sasan ne’ebé importa tempu limite loron tolu-nolu [30]. Se liu loron
ne’ebé termina (loron 30) seidauk selu impostu sei kona Koima Administrativa 5% ba
total sasan nia folin. Nune’e Alfandega sei fo tan loron neen-nolu [60] sasan na’in
hodi trata ka prosesu selu impostu, maibe sei selu mos ho Koima Administrativa 5%
husi valor sasan nian tamba demora prosesu. Bainhira liu ona husi prazu husi loron
60 nafatin sasan nain la-mai trata dokumentu hodi selu impostu, sasan refere sei
hela ba Estadu. Maibe faktu hatudu Alfandega la hola prosesu ba kazu ida ne'e
signifika katak Alfandega ignora prosesu sira tuir Kodigu Aduaneiru nia haruka
tamba sasan kontentor haat [4] rai iha Alfandega sura husi sasan tama nian loron 11
fulan Agustu 2015 to’o buska iha loron 26 fulan Abril 2016, sasan hirak ne’e liu ona
loron sia-nolu (Fulan ualu [8] 15 dias). Loron 30 prosesu normal ka fulan ida (to'o 11
Setembru 2015) maibe sasan na'’in seidauk selu impostu durante loron tolu-nolu [30]
nia laran kona Koima Administrativu 5%. Husi iresponsabilidade Alfandega nian tuir
kalkulu ne’ebé FM halo ba kbazeia Kodigu Aduaneiru nian no Lei Tributaria kona-ba
selu impostu nian Estadu Timor-Leste lakon taxa ne’ebé lolos tenki tama iha reseita
Estadu nian hamutuk US$ 526,545.36. Inklui mos multa husi kompafia ba Koima
Administrativu 5% husi total presu sasan nian tamba la trata ka prosesu dokumentu
selu taxa nian durante loron tolu-nolu nia laran hamutuk US$ 5,478.00.

5. Rekomendasaun

a) Rekomenda ba Ministériu ba Finansa presiza halo Auditoria ba servisu
Alfandega nian hodi deskobre liu-tan iregularidade sira ne’ebe durante ne’e
akontese iha Alfandega.

b) Presiza hadi'a mekanismu servisu Alfandega nian hodi prevene pratika
iregularidade sira iha tempu tuir mai.

c) Rekomenda presiza halo investigasaun kle’an liu-tan ba parte sira ne’ebé
involve iha kazu sira ne’ebé temi dadauk iha leten liu-liu pratika iregularidade
husi servisu Alfandega no importador sira.

Introdusaun

Lei N° 2/2010 Seguransa Nasional Kapitulu Ill ko'alia kona-ba Sistema Integradu
Seguransa Nasional (SISN), nune’e kna’ar sira husi entidade sira maka forma SISN
sai hanesan plurisektorial, multidisiplinar no interministerial no iha ne’eba halo parte
6rgaun no ema koletiva tomak husi Estadu nian, hodi halo kumprimentu ba Objetivu
Permanente sira husi Seguransa Nasional no uza rekursu sira ho efisiensia.

Diresaun Jeral Alfandegas nu’'udar parte integrante ida husi SISN atu hatan ba
ameasa no risku sira ba seguransa nasional.” Diresaun Jeral Alfandegas iha kna’ar
ida atu jere asaun sira kontrolu aduaneiru iha fronteira utiliza informasaun sira
ne’ebé hetan iha ambitu SISN ba kobransa reseita, protesaun ba komunidade no
prevensaun ba infrasaun.® Diresaun Jeral Alfandegas kolabora mos ho intituisaun
seguransa no intelijénsia sira iha promosaun abordajen nasional hodi identifika
atividade illegal sira.*

Nune'e ho Dekretu Lei N° 38/2015 Organika Ministériu ba Finansa nian, Diresaun
Jeral Alfandega integra administrasaun direta ba Estadu® no atribui kna’ar prinsipal
ba Diresaun Jeral Alfandega responsavel ba administrasaun no kolekta ba impostu
sira no taxa aduaneirus ne’ebé kobra iha odamatan entrada teritériu nasional nian.®

Iha ambitu ida servisu ida ne’e nian, relatoriu ida ne’e nia objetivu deskreve kona-ba
funsionamentu Dirasaun Jeral Alfandega nian ho nia dirasaun operasional sira no nia
instalasaun iha teritoriu Timor-Leste. Nune’e mos prosedimentu sira ba atividade
importasaun no exportasaun nian ne’ebé tutela ba Dierasaun Jeral Alfandega nian
kontrolu. Nune’e mos pratika iregularidade sira ne’ebé akontese iha Diresaun Jeral
Alfandega nia atuasaun no atividade kontra-bandu ka illegal sira komete husi
importdor balu ne’ebé tenta desvia husi prosedimentu legais sira ne’ebé aplika no
impostu. Ikus liu ho rekomendasaun ba instituisaun relavante sira hanesan Governu
no Parlamentu Nasional iha @mbitu servisu sira ne’ebé ligadu ho seguransa nasional
iha kna'ar Diresaun Jeral Alfandega nian.

Metodolojia

Hafoin revizaun ba dokumentu ofisial sira hanesan lei, dekretu lei, no regulamentu
sira liga ho kna’ar Diresaun Jeral Alfandega nian. Fundasaun Mahein (FM) halo mos

! Lei N° 2/2010, Lei Seguransa Nasional, Artigu 17, n° 1.

? Lei N° 2/2010, Lei Seguransa Nasional, Artigu 18, n° 1, j.

® Dekretu Lei N° 38/2015 de 7 de Outobru. Organika Ministériu ba Finansa, Artigu 14.
* Dekretu Lei N° 38/2015 de 7 de Outobru. Organika Ministériu ba Finansa, Artigu18.
® Dekretu Lei N° 38/2015 de 7 de Outobru. Organika Ministériu ba Finansa, Artigu 5.
® Dekretu Lei N° 38/2015 de 7 de Outobru. Organika Ministériu ba Finansa, Artigu14.

monitorizasaun ba servisu Diresaun Jeral Alfandega nian durante periodu fulan
Marsu to’o Abril tinan 2016.

Monitorizasaun ne’e foka liu atuasaun autoridade seguransa ba kazu sira ne’ebé
akontese loron 29 no 30 fulan Marsu 2016 nune’e mos kazu ne’ebé akontese iha
loron 26 fulan Abril 2016. Liu-liu ba kazu sira kontra-bandu ka illegal ne’ebé
importador balu importa sasan la tuir prosidimentu legais sira ne’ebé aplika ba
atividade importasaun nian.

Hafoin ida ne’e, FM mos konfirma informasaun sira husi monitorizasaun ho Diresaun
Jeral Alfandega nian liu husi debate interaktivu ida ne’ebé organiza husi Radio
Timor-Leste (RTL) iha loron 6 fulan Maiu 2016. lha ne’ebé partisipante ba debate
interativu ne’e mai husi Diresaun Jeral Alfandega no FM rasik. Aleinde husi parte
Diresaun Jeral Alfandega, FM mos halo diskusaun informal balu ho autoridade
seguransa, liu-liu pesoal seguransa sira ne’ebé halo atuasaun ba kazu ne’ebé
akontese iha loron 29 no 30 fulan Marsu 2016 no loron 26 fulan Abril 2016.

Depois ramata prosesu sira iha leten ne’e hodi konklui relatériu ida ne’e liu husi
metodu ne’ebé FM adopta maka Security Sector Discussion (SSD). SSD hanesan
metodu diskusaun ida ne’'ebé involve peskizador sira husi FM rasik hodi halo
diskusaun no andliza ba dadus ne’ebé rekolla no hamosu rekomendasaun prinsipal
sira.

Estrutura no Prosesemantu Sistema Alfandega

1. Kna'ar Diresaun Jeral Alfandega

Dekretu Lei N° 38/2015, Agostu, Lei Organika Ministériu ba Finansa nian artigu 5
kona-ba integra ba administrasaun direta ba Estadu, iha ambitu Ministériu ba
Finansa nian inklui Diresaun Jeral Alfandega.

Nune'e Seksaun Il Artigu 14 n° 1 kona-ba Diresaun Jeral Alfandega responsavel ba
administrasaun no kolekta ba impostu sira no taxa aduaneiru ne’ebé kobra iha
odamatan entrada teritoriu nasional nian. Atribui ba Diresaun Jeral Alfandega nia
maka tuir mai ne’e:

a. Elabora, promove no dezemina politika, estratéjia no prosedimentu sira iha
area sira iha ninia kompoténsia no kontribui ba reforma sira iha relasionadu
ho Alfandegas.

b. Jera asaun sira kontrolu aduaneiru iha fronteira utiliza informasaun sira
ne’ebé hetan iha a&mbitu Sistema Integradu Seguransa Nasional ba kobransa
reseita, protesaun ba komunidade no prevensaun ba infrasaun.

c. Lidera programa ida reforma Alfandega foka iha modernizasaun ba pratika
sira servisu nian, liu husi utilizasaun Sistema Informatika ba Alfandega
ASYCUDAWorld, mellora kapasidade téknika ba funsionariu sira no liu husi



Mahein,

melloria ba prosesu sira desalfandegamentu no movimentasaun ba sasan no
ema.

d. Promove férum sira hodi klarifika ba uza na’in sira, formasaun funsionariu
sira no kolaborasaun instituisional iha ambitu sira Alfandega nian, premetidu
ba rede informasaun ne’ebé efikaz, formasaun ba uza na'in no funsionariu
sira no realizasaun ba auditoria.

e. Servisu sira ne’ebé atribui husi lei ka determina husi superior sira.’

Diresaun Jeral Alfandega apoiu husi Gabinete Apoiu ida no regula husi diploma
ministerial ba Ministériu Finansa nian. Diresaun Jeral Alfandega dirize husi Diretor
Jeral ida.®

2. Diresaun Nasional no Unidade sira

Hodi ezekuta kna’ar sira husi Dirasaun Jeral Alfandega nian kompriende dirasaun
nasional no unidade sira maka iha kraik ne’e:

a. Dirasaun Nasional ba Operasaun ho nia kna’ar maka tuir mai ne’e:

e Diresaun ida ne’e realiza kontrolu ba ema, sasan no meius ba transporte
iha pontu sira hotu tama no sai nian iha teritériu aduaneiru nasional.

¢ Realiza tarefa sira ba prevensaun no fiskalizasaun liu husi programa ida
patrulla maritima no terestre.

¢ |ha kolaborasaun ho Diresaun Nasional Jestaun ba Risku, pozisiona péritu
sira ba investigasaun no funsionariu ba inspeksaun, utiliza ekipamentu
tékniku, ne’ebé disponivel hodi halo azaminasaun ba sasaun sira.

¢ Rekolla informasaun sira kona-ba infrasaun no no relata ba Dirasaun
Nasional Jestaun ba Risku sira.’

b. Dirasaun Nasional ba Konformidade nia kna’ar mak tuir mai ne’e:

e Jere deklarasaun aduaneiru ba importasaun no exportasaun depois
rejistrasaun, tuir sitema autoavaliasaun importador no iha regra sira ba
jestaun ba risku no asegura kobransa ba direitu aduaneiru no taxa sira
kona-ba merkadorias.

e Hala'o prosesu ba informasaun ne’ebé efikas ba uza na’in sira.

¢ Implementa prosesu sira hodi asegura katak sasan sira hotu deklara tuir
lei.

o Jere rejime sira entre postu aduaneiru no entre postu franku tuir termu lei
nian.°

c. Dirasaun Nasional ba Administrasaun
¢ Koordena ho diresaun sira relevante Ministériu nian, apoiu prossu hotu
hotu atividade Alfandega nian liu husi jestaun ba apoiu ljistika no jestaun

" Dekretu Lei N° 38/2015 de 7 de Outobru. Organika Minitériu ba Finansa, Artigu 14 n° 2.

® Dekretu Lei N° 38/2015 de 7 de Outobru. Organika Ministériu Finansa, Artigu 13 n° 3 no 4.
® Dekretu Lei N° 38/2015 de 7 de Outobru. Organika Ministériu ba Finansa, Artigu 15.

1% Dekretu Lei N° 38/2015 de 7 de Outobru. AOrganika Ministériu ba Finansa, Artigu 16

ba kontratu no prosidementu sira operasaun nian relasiona ho teknolojia
ba informasaun, ekipamentu sira, infra-estrutura no konsidersaun sira
relevante.

e Koordena ho URH no CCGFP, realiza programa formasaun na area
aduaneiru nian ba funsionariu no sempre konsidera nesesariu ba uza na’in
sira.

¢ Koordena ho diresaun relavante sira Ministériu nian, jere rekursu umanu
no finanseiru liu husi instrument sira ba planeamentu, kontrolu orsamentu
no jestaun ba kuadru pesoal nian.

¢ Koordena ho UGDP, koordena atividade ligasaun internasional Alfandega
nian ho doador sira.™*

d. Dirasaun Nasional ba Jestaun no Risku sira

e Garante jestaun no risku aborgajen Alfandega nian nian, utiliza
informasaun sira ne’ebé hetan iha ambitu Sistema Integradu Seguransa
Nasional.

¢ Realiza andlize ba informasaun hotu ne’ebé simu no utiliza rezultadu sira
hodi atualiza perfil risku ba atividade sira Alfandega nian.

¢ Kolabora ho intituisaun sira seguransa no intelijénsia sira iha promosaun
abordajen nasional hodi identifika atividade illegal sira.

e Prepara avaliasaun intelijénsia estratéjika ba direasaun no/ka instituisaun
relesionadu sira.™

e. Unidade ba Auditoria Interna no Etika

e Kolaborasaun ho GAl, dezenvolve planu asaun integridade hodi identifika
pratika servisu sira iha area sira ne’ebé risku ho supervizaun limitada,
ne’ebé mosu pratika ba korrupsaun.

e Promove medida sira ba sensibilizasaun ba funsionariu sira hotu
Alfandega nian kona-ba rekizitu sira “Kodigu Konduta” Funsaun Publika
nian.

e Kolaborasaun no supervizaun husi GAIl, dezenvolve no mantei rejime
auditria interna ida hodi monitoriza efektividade Alfandega nian.

e Mantein no garante sistema prestasaun ba kontas nian ida ne’ebé
diresaun responde ho efikaz no rekomendasaun, no hala’o adaptasaun ida
ho adekuada.®

f. Unidade ba Assesoria Juridika
o Kolaborasaun ho GJ, fo asesoria ba diresaun no reve prosidementu foun

sira no prosesu hodi komprimenta ba regra, regulamentu, diretrizes no
politika sira Governu nian.

™ Dekretu Lei N° 38/2015 de 7 de Outobru. AOrganika Ministériu ba Finansa, Artigu 17
2 Dekretu Lei N° 38/2015 de 7 de Outobru. AOrganika Ministériu ba Finansa, Artigu18.
13 Dekretu Lei N° 38/2015 de 7 de Outobru. Organika Ministériu ba Finansa, Artigu 19.



o Kolaborasaun ho GJ, apoiu unidade sira servisu nian iha interpretasaun ba
lejislasaun sira no politika aduaneiru, hanesan prosesu foti desizaun no
resposta ba pedidu sira ofisial.

o Koordena no lidera iha preparasaun pareser reklamasaun no denunsia
keixa-krime sira ba Diresaun.™

g. Unidade ba Politika no Prosidementu sira.

¢ Koordenasaun ho diresaun relevante sira Ministériu nian, elabora proposta
politika no lejislasaun, tuir padraun sira internasional nian ne’ebé promove
husi ASEAN no Organizasaun Mundial Alfandega nian no identifika
nesesidade formasaun.

o Koordenasaun ho DNGA dezenvolve Prosidementu Operasionais sira
Padraun no Avizu, Akonselamentu ba publiku ne’ebé nesesariu.

e Koordenasaun ho DNGRA, mantein sistema arkivu ida iha politika hotu-
hotu no prosidementu sira, hodi konsulta ho funsionariu hotu-hotu no setor
privadu.

e Kolaborasaun ho GCI, elabora avizu sira no akonselamentu, iha material
sira iha ninia kompeténsia hodi komunika ba publiku.™

Figura 01: Organograma ka Estrutura Diresaun Jeral Alfandega®®

4 Dekretu Lei N° 38/2015 de 7 de Outobru. Organika Ministériu ba Finansa, Artigu 20

> Dekretu Lei N° 38/2015, de 7 de Outobru. Organika Ministériu ba Finansa, Artigu 21

'® Organigrama ida ne’e anterior nian, karik iha ona organigrama foun maibe seidauk atualiza
iha portal Ministériu ba Finansa nian.

3. Instalasaun Servisu Operasaun Aduaneiru

Iha tabela kraik ne’'e sei hatudu instalasaun servisu operasaun Aduaneiru nian iha
teritoriu tomak Timor-Leste nian.

Tabela 01: Instalasaun servisu operasaun aduaneirus

Dili

Portu Dili — Via Maritima

Aero Porto Prezidenti Nicolau Lobato no Postais

Koreiu Dili

Fronteira Maliana

Alfandegas de Maliana (area da fronteira Memo, Tunubibi ho
postu vijilansia 3)

Batugade Alfandegas de Batugade (area Balibo ho postu vijilansia 2)

Salele — Suai Alfandegas de Suai (area da fronteira Salele ho postu vijilansia
2) kobre to’o Betanu

Baucau Servisu Alfandega Baucau kobre (Manatuto, Lospalos e
Vigueque)

Oe-cusse Servisu Alfandegas Oecussi (Sakato, Bobometo no Enclave

Oe-cusse) no tempu besik sei opera iha Atauro

Fontes: Ministériu ba Finansa, Diresaun Jeral Alfandega, Maiu 2016.

Prosidementu ba Prosesamentu Aduaneiru

Prosidementu ba prosesamentu aduaneiru ne’ebé dadaun ne’e iha Timor-Leste liu
husi pontu haat maka iha tabela kraik ne’e.

Tabela 02: Fatin prosesamentu aduaneiru

Aero portu Sasan liu kargu bo bagajens

Terestre Sirkulasaun liu husi fronteira terestre

Portu — Maritima Sasan liu husi tasi

Postais Sasan liu husi korreios, surat, livru sira, etc.

Fontes: Ministériu ba Finansa, Diresaun Jeral Alfandega, Maiu 2016.

1. Prosesamentu husi Aeru Portu

Prosesamentu sira husi Aeru Portu wainhira Alfandega simu manifestu husi aviaun
ka ajensia sei la'o tuir prosesu iha kraik ne’e.
a) Sasan liu husi Bagajen
e Bainhira pasajeiru sira to'o fatin destinu tenki prenxe formulariu
deklarasaun aduaneiru kona-ba sasan ka ema
e Sasan sei liu husi makina deteksaun X-Ray
e Bainhira pasajeiru sira lori sasan liu US$ 300, dokumentu sasan
presiza aprezenta ba Alfandega hodi selu taxa.
o Karik lori sasan kontra bandu, aihan, aimoruk kordenasaun ho ajensia
integradu.
e Bainhira passajeiru sira husi Areu Portu deklarasaun aduaneiru sei
entrega ba Alfandega.'’

b) Liu husi kargo

e Sasan importasaun ne’ebé liu husi aviaun tama kategoria kargo nian
tenki liu husi ajensia destinadu (exemplu, SDV, toll, Ariana, etc), hafoin
entrega dokumentus ba Alfandega prosesu selu taxa.

e Ajensia simu sasan rai iha armajen, bele mos sasan sai kedas haruka
ba sasan na'in.

e Bainhira sasan sai husi kargo aeru portu Alfandega ho Karantina
hamutuk halo inspesaun tenki liu husi makina X-Ray.

e Inspesaun hotu ajensia bele hasai sasan hodi entrega ba sasan na’in.*®

2. Prosesamentu husi Fronteira Terrestre

Prosesamentu ba sasan sira ne’ebé liu husi Fronteira Terrestre kona-bé importasaun
merkadorias sei submete ba prosesu sira iha kraik ne’e.

a) Sasan nain tenki aprezenta dokumentus ba Alfandega maka Bill of Lading,
(PEB), Invoice, Paking List, etc).

b) Alfandega verifka valor sasan

c) Alfandega prosesu DAU (Dokumentu Aduaneiru Uniku)

" Ministériu ba Finansa, Diresaun Jeral Alfandega, Maiu 2016.
'8 Ministériu ba Finansa, Diresaun Jeral Alfandega, Maiu 2016.

d) Sasan na'’in selu taxa iha banku dezignadu

e) Sasan sei liu husi makina X-Ray (sasan kontra bandu)

f) Alfandega halo inspesaun fiziku iha postu kontrolu

g) Inspesaun remata Alfandega autoriza sasan bele sai

h) Sasan la-rejistu iha PEB, Alfandega prende, aplika multa ba sasan na'in,
no selu-tan adisional iha banku.*

3. Prosesamentu liu husi Portu (Tasi)

Iha kraik ne'e prosesamentu liu husi Portu (tasi) iha prosesu importasaun no
exportasaun sasan.

a) Avizu xegada ba ro-ahi

Ajensia ro-ahi nian sei hato'o informasaun ka avizu (dokumentu) ba servisu
Alfandega antes loron rua, atu nune’e Alfandega halo analize ba sasan sira ne’ebé
atu importa mai husi ro-ahi refere (sistema AsycudaWorld), riks manajement sei halo
target profile.

b) Revista ba ro-ahi

Bainhira ro-ahi atraka ona, ekipa inspesaun kompostu husi (Alfandega, Imigrasaun
ho Karantina) sei ba halo inspesaun ba ro-ahi ho objetivu atu rekolla dokumentu sira
mak hanesan:

e Lista ema ne’ebé servisu iha ro-ahi laran

¢ Lista deklarasaun ba sasan iha ro-ahi laran

e Surat deklarasaun husi saude (karik lori ai-moruk)

e Surat deklarasaun husi animal (karik lori animal).

c) Deskaregamentu ka hatun sasan husi ro-ahi

Bainhira inspesaun hotu ona, maka foin autoriza ba ajensia ho kapitaun ro-ahi hodi
bele hatun sasan ka kontentor sira.

d) Sasan ka kontentor tau iha area Alfandega nian

Kontentor sira ka sasan ne’ebé hatun husi ro-ahi, sei ba tau hamutuk iha area
Alfandega nian hodi prosesu selu impostu.

e) Prosesu selu impostu

Ajensia sei entrega dokumentu ba sasan na’in entrega ba deklarante ka Customs
Broker (ajensia ne’ebé hetan ona autorizasaun atu asesu ba sistema Asycuda) husi
Diresaun Jeral Alfandega hodi lori ba registu iha sistema.

¥ Ministériu ba Finansa, Diresaun Jeral Alfandega, Maiu 2016.

Deklarante sei lori dokumentu sira ne’ebé rejista DAU (Dokumentu Administrativu
Uniku) sei impreme ba exemplar tolu [3] maka 1/3, 2/3, 3/3 lori ba entrega iha
seksaun Tarifa Komersiu no Valor hodi halo koresaun ba valor aduaneiru tuir
Standard atu nune’e bele halo kalkulu ba montante impostu ne’ebé atu selu taxa.?

Figura 02: Prosesu Deklarasaun Selu Taxa nian

~ e g @; £

Ispartiar SEK. Tarifa & Valor i)
Exportader (1) ke 3 (Alfiindega)

Depart, das

Operasaun

Alfandepa
]

Fontes: Ministériu ba Finansa, Diresaun Jeral Alfandega, Maiu 2016.

f) Selesaun ba dokumentu sira

Dokumentu sira sei entrega ba seksaun jestaun risku para halo analize liu husi
sistema informasaun ida ne’ebé sei determina kanais ba dokumentu sira ne’ebé
aprezenta kanais iha oin haat [4]:
e Kanal verde ka matak, la presiza halo verifikasaun fizika. Depois selutaxa
bele autoriza sasan sai.
e Kanal amarelo ka kinur, presiza halo reverifikasaun ba dokumentu sira.
Depois selu taxa bele autoriza sasan sai.
e Kanal azul, la-iha ezaminasaun fizika. Depois selu taxa bele autoriza sai
maibe sasan sai tiha sei ba halo audit.
e Kanal vermelho ka mean, presiza halo verifikasaun fizika 100%, karik la
kompletu maka sei liu husi makina X-Ray.**

Figura 03: Prosesu Ezaminasaun

2% Ministériu ba Finansa, Diresaun Jeral Alfandega, Maiu 2016.
2! Ministériu ba Finansa, Diresaun Jeral Alfandega, Maiu 2016.

Fontes: Ministériu ba F'inansa, Diresaun Jeral Alfandega, Maiu 2016.

g) Autoriza sasan sai

Seksaun despaxu maka hanesan sentru ba sirkulasaun dokumentu hodi verifka ba
dokumentu hotu hanesan Bill of Lading (kuifiesimentu de embarke) Paking List (lista
de karga/fakturas no dokumentu sira seluk). Bainhira prosesu dokumetu sira los no
hotu ona sei impremi resibu fo ba deklarante lori ba selu iha Banku. Deklarante
entrega fali resibu iha seksaun despaxu, maka foin bele impremi buletin para
autoriza sasan sai. Seksaun ida ne’e maka halo distribuisaun ba DAU exemplar:

e Dokumentu 1/3 sei hela iha seksaun despaxu hanesan dokumentu original
ne’'ebé sei haruka ba arkiva iha Diresaun Nasional Administrasaun.

e Dokumentu 2/3 sei fo iha fatin ne'ebé sasan tau ba Portu, Areu Portu,
Postais atu hodi bele autoriza sasan sai.

¢ Dokumentu 3/3 sei entrega ba sasan na'in hodi lori ba foti sasan nomos
hanesan arkivu ba importador.

Ba sasan sira ne’ebé la deklara iha dokumentu sei konsidera hanesan sasan illegal
ka kontra-bandu, Alfandega sei prende ho hein prosesu legal selu multa no selu
impostu normal.

4. Tempu ka durasaun rai sasan iha Alfandega

Tuir Kodigu Aduaneiru prazu atu prosesu dokumentu selu impostu ba sasan ne’ebé
importa mai iha limite tempu, husi ro-ahi loron tolu-nolu [30], husi aviaun loron tolu-
nolu [30]. Bainhira liu loron ne’ebé determina sasan na’in la trata hodi selu impostu
automatikamente sei kona koima administrativa 5% ba sasan folin. Nune’e,
Alfandega sei fo tan tempu loron ne-nolu [60] ba sasan na’in hodi trata prosesu selu

impostu, maibe sei selu mos ho koima administrativa 5% husi valor sasan nain
tamba demora prosesu.?

Bainhira liu ona husi prazu husi loron ne-nolu [60] nafatin sasan na'in la trata
dokumentu hodi selu impostu, sasan ne’ebé refere sei hela ba Estadu. Nune’e sasan
ne’ebé hela ba Estadu liu husi despaxu Ministériu ba Finansa. Alfandega sei halo
leilaun ba publiku ba sasan sira ne’ebé seidauk liu prazu atu nune’e hodi rekupera
fali osan ba Estadu, no sasan ne’ebé liu ona prazu ba konsumu, Alfandega sei halo
distruisaun atu nune’e la-bele iha impaktu negativu ba kosumidor. Molok entrega ba
Estadu, Alfandega sei bolu sasan na’in hodi halo deklarasaun (akta de entrega) hodi
entrega sasan ba Alfandega.”

5. Taxa

Lei N° 8 / 2008 de 30 de Junho (Lei Tributaria) Existe Taxa oin tolu [3] maka iha
tabela kraik ne’e.

a) Kategoria ba Taxa

Tabela 03: Kategoria ba Taxa

Kategoria Porsentu (%) Obs.

Direitos de Importasaun / | 2,5% Kona-ba sasan (merkadorias) hotu-

Import Duty hotu ne’ebé importa mai Timor-
Leste

Imposto sobre Vendas /| 2,5% Kona-ba sasan (merkadorias) hotu-

Sales Tax hotu ne’ebé importa mai Timor-
Leste

Imposto  Selectivo de Aplika ba sasan balu deit ne’ebé

Consumo / Excise Tax listadu ona

Fontes: Lei Tributaria, 2008.

b) Impostu Selektivu ka Espesial

Impostu selektivu ka espesial ba konsumu ba kategoria sanolu [10] maka iha tabela
tuir mai ne’e.

Tabela 04: Impostu Selektivu ka Espesial
Kodigu Kategoria/Sasan Taxa (US$)
2203 Serveza 1.90/Litru
2204-2206 | Vifiu, vermouth, bebidas fermentais | 2.50/Litru
hanesan cider
2207-2208 | Alkol Ethyl (maka la desnaturadu) no | 8.90/Litru
bebidas alkolikas seluk

2401-2403 | Tabako no produtu tabaku 19.00/Kg

2710 Gasolina, Gasoleo, Minarai 0.06/Litru

8703 Automovel lijeiru (US$ 70.000,00) 35% do Valor Aduaneiru
9301-9307 Kilat ho munisoens 200% do Valor Aduaneiru

22 Kodigu Aduaneiru, 2004.
2% Kodigu Aduaneiru, 2004.

9613 Iskeiru ba fumador sira 12% do Valor Aduaneiru
9614 Kaixumbu ba fumador sira 12% do Valor Aduaneiru
8903 Ro ka barkus ho aviaun privadu 20% do Valor Aduaneiru

Fontes: Lei Tributaria, 2008.

Iregularidade sira
1. Falsifikasaun dokumentu no kontra-bandu

FM nia monitorizasaun iha loron 29 fulan Marsu 2016 ba atuasaun autoridade
seguransa prende kontentor ne’ebé tau iha Alfandega no lokaliza iha Portu Dili. Iha
ne’ebé antes ne’e autoridade seguransa deskonfia ona katak sasan sira ne’ebé iha
kontentor laran kategoria kontra-bandu ka illegal. Nune’e husi kontentor hirak ne’ebé
hatama liu husi Portu Dili no tau iha Alfandega nia kontrolu, tuir dokumentu Bill of
Lading ne’ebé importador hato’o ba Diresaun Jeral Alfandega, importa Home
Appliance and Furniture. Sasan refere na'’in husi Xineza ida ho naran XI. N hela iha
Dili. Bill of Lading ne’ebé importador hato’o ba Diresaun Jeral Alfandega maka iha

kraik ne'e.

Figura 04: Bill of Lading ho Informasaun Falsu
; B S A

M&Nﬁm TRADING CO.LTD,
W.eumem” ANGPU DONG RD, BILL OF LADING
‘Consignes (1o rder so gcate) ———————— | B :
NIXIONGBIAO ? .
PEONY HOTEL ADDRESS:RUA HUDILARAN '

PASSFORT:E59143100
TELFAX 73536789 Mariana Ex
oy Py o s s i —————————| Sxpress Lines Pte Ltd

SAME, AS CONSIGNEE
: CROSSLAND SHIPPING SERVICES
. Palm DistriCentre, Hudilaran, Bairo Pite,
! Dili, East Timor
T:670-331-0261 F: 670-0000-1111

Place of Receipt COoPY
SURABAYA i AL T Voy No.
e . SURABAYA UAT6020728 %
Vesse!
Port of Discharge e
KOTA DAMAI e D"m"‘Ly’ ‘W
Marks & Numbers Description of Goods & 3(THRE
! No. o Piga.or ! Phgs = k
% FCL/FCL
Ll SHIPPER'S LOAD, COUNT AND SEAL LSS 68.000 CBM
1X40HC STC .
CAIU9Z10004 / MELCN3B4932 / 103 PACKAGE(S)
HOME APPLIANCE
i FURNITURE
i *E-MAIL:896239646@QQ. COM
TRANSHIPMENT CARGO FROM HUANGP
: DILIVIA HK V10
CARGO FROM HUANGPU TO DIL| ViA

g SURABAYA
Fontes: Autoridade Seguransa, Maiu 2016.

Nune’e mos Commercial Invoice ne’ebé hato’o ba Diresaun Jeral Alfandega produtu
ne’ebé importa maka Home Appliance and Furniture (hanesan mos iha Bill of
Lading). Detallu husi Commercial Invoice aprezenta Home Appliance ho nia
kuantidade hamutuk 23/PC ho nia presu US$ 200.00/Unit no total hamutuk US$
4,600.00. Nune’e mos Furniture ho nia kuantidade hamutuk 80/PC ho nia presu US$
10.00/Unit ho total hamutuk US$ 800.00. Total presu husi sasan ne’ebé aprezenta
iha Comercial Invoice hamutuk US$ 5,400.00.

Figura 05: Commercial Invoice

Fontes: Autoridade Seguransa, Maiu 2016. -

Tuir sasan na’in deklara mos ba autoridade seguransa katak sasan hirak ne’'e
fornese ba Estadu Timor-Leste. Nune'e atuasaun husi autoridade seguransa nian
identifika iha kontentor laran la’'os sasan ne’ebé aprezenta iha dokumentu Bill of
Lading, Commercial Invoice no deklarasaun ne’ebé hato’o husi sasan nia na’in
maibe Makina Jogu Kasino nian. Makina refere nia presu tuir sasan na'’in hato'o ba
autoridade seguransa katak presu total makina ne’ebé importa ho montante US$
140,000.00. Evidensia ne’ebé autoridade seguransa rekolla maka iha kraik ne’e.

Figura 06: Makina Jogu Kasino

Fontes: Autoridade Seguransa, Maiu 2016.

Husi monitorizasaun FM nian iha loron ne’e kedas autoridade seguransa kaptura no
detein sasan na’in iha sela polisia nian hodi submete ba investigasaun no prende
mos sasan hirak ne’e. Ironiku seluk ne’ebé FM hetan mos katak bainhira autoridade
seguransa halo atuasaun ba kazu refere hetan intervensaun husi pesoal Alfandega
balu. Tamba konsidera atuasaun husi autoridade seguransa la tuir prosidementu sira
ne’ebé aplika iha Diresaun Jeral Alfandega. lha ne’ebé atuasaun la iha

koordenasaun ho Diresaun Jeral Alfandega. Nune’e mos iha intervensaun husi
pesoal Alfandega nian, iha loron ne’e mos autoridade seguransa kaptura mos pesoal
ne’e rasik hodi submete ba investigasaun tuir orientasaun husi Prokuradoria Jeral
Republika (PGR) nian.

FM nia andliza ba kazu ida ne’e, pratika iregularidade ne’'ebé akontese maka
falsifikasaun dokumentu no konsidera katak sasan ne’ebé importa kontra-bandu ka
illegal. Tamba deklarasaun iha dokumentu Bill of Lading no Commercial Invoice
importa Home Appliance no Furniture maibe iha kontentor laran Makina Jogu Kasino
nian.

Pratika ne’e hatudu katak importador tenta desvia ka sees husi impostu ne’ebé lolos
tenki selu ba Estadu Timor-Leste. Iha ne’ebé tuir impostu ne’ebé aplika ba sasan
ne’ebé importa 2,5% husi sasan nia folin (la'os impostu selektivu ka espesial).
Bazeia ba porsentu impostu ne’ebé aplika ba sasan ne’ebé importa ninia detallu
impostu ne’ebé lolos tenki selu ba Estadu Timor-Leste maka iha kraik ne’e.

Tabela 05: Impostu ne’ebé lolos tenki selu ba Estadu Timor-Leste

Sasan Presu Total (US$) Impostu (%) Total (US$)

Makina Jogu Kasino 140,000.00 2,5 3,500.00

Iha sorin seluk kona-ba prosesu sira ba sasan ne’ebé tama ona iha Alfandega nia
kontrolu maibe husi Alfandega rasik seidauk hatene sasan hirak ne’ebé iha kontentor
laran kategoria kontra-bandu ka illegal. To'o iha atuasaun husi autoridade seguransa
hafoin Alfandega hatene. Tambasa pesoal balu husi Diresaun Jeral Alfandega halo
intervensaun ba atuasaun autoridade seguransa nian maske atuasaun ne’e tuir
mandadu Tribunal nian?

2. Kontra-bandu no desvia husi impostu

Kazu ida ne’e nia refere ba atuasaun autoridade seguransa iha loron 30 fulan Marsu
2016. FM nia monitorizasaun ba atuasaun ne’e nian, tuir autoridade seguransa sira
hato’o katak loron ne’e funsionariu sira husi Diresaun Jeral Alfandega nian “mogok”
ka lahala’o servisu tamba atuasaun loron dahuluk nian (29 Marsu 2016). *
Autoridade seguransa hato’'o ba FM katak sira observa direta iha area operasaun
Alfandega nian katak funsionariu sira la hala’o servisu alfandegamentu nian maibe
sasan sira ne’ebé tau iha ne’eba importador sira kontinua sobu no lori sai husi
Alfandega. Autoridade seguransa sira bainhira husu ba ema sira ne’ebé sobu
kontentor no lori sai sasan, tambasa maka sobu kontentor no lori sai sasan la ho
Alfandega nia kontrolu? Nune’e ema hirak ne’e responde katak:

“Alfandega maka autoriza no hatudu hela deit kontentor depois sira fila ona no ami
sobu kontentor no lori sai sasan”.

" Refere ba kazu falsifikasaun dokumentu no kontra-bandu ne’ebé hetan atuasaun husi
autoridade seguransa iha loron 29 Marsu 2016. Karik sira la satisfaz ho atuasaun ne’e nune’e
pesoal sira husi Diresaun Jeral Alfandega la hala’o servisu.

FM nia monitorizasaun haree katak sasan ne’ebé sobu sai husi kontentor ida nia
laran maka biscuit, nasi kotak mamuk no kareta baskolante ida. Husi monitorizasaun
FM nian, autoridade seguransa interven direta ba ema hirak ne’ebé sobu sasan husi
kontentor hodi husu sira nia dokumentu hanesan Bill of Lading. Iha dokumentu ne’e
identifika katak LOJA CREATIVE FURAK ho nia dirasaun Akadiruhun — Dili maka
importa kareta husi Surabaya — Indonézia maibe sasan seluk hanesan biscuit no
nasi kotak mamuk la iha inklui iha laran.

Fig 07: Bill of Lading ba importasaun kareta nian

Fontes: Autoridade Seguransa, Maiu 2016.

Iha fotografia kraik ne’e evidensia ne’ebé rekolla durante monitorizasaun ba
atuasaun autoridade seguransa nian identifika sasan ne’'ebé sobu husi kontentor
maka kareta baskolante ida ho koor kinur, biscuit no nasi kotak mamuk.

Fontes: Autoridade seguransa, Maiu 2016.

lha atuasaun autoridade seguransa nian ne’e husu mos dokumentu selu taxa nian
no identifika katak importador selu deit taxa ba biscuit nian la inklui taxa ba kareta no

nasi kotak mamuk (ka la selu taxa ba kareta no nasi kotak mamuk) maske iha Bill of
Lading importa deit kareta.

Ida ne’e indikasaun forte manipulasaun entre LOJA CREATIVE FURAK ho
Alfandega tamba iha Bill of Lading nia laran hatama deit kareta baskolante ida maibe
iha kontentor laran inklui mos biscuit ho nasi kotak mamuk. Agora taxa ne’ebé LOJA
CREATIVE FURAK selu maka biscuit nian maske biscuit la’os sasan ne’ebé deklara
iha Bill of Lading. Ho ida ne’e konklui katak:

a) Sasan ne’ebé legal maka kareta maibe la selu taxa.

b) Biscuit sasan ne’ebé illegal ka la deklara maibe selu fali taxa.

c) Nasi kotak mamuk sasan illegal ka la deklara no la selu taxa.

FM nia moitorizasaun iha atuasaun autoridade seguransa nian ba kazu ida ne'e
kontinua hetan intervensaun husi pesoal balu Diresaun Jeral Alfandega nian. Pesoal
ne’'e ho lian maka’as ka hakilar no tolok hasoru autoridade seguransa maka tuir mai
ne’e.
“Imi nia intervensaun arbiru deit, hau (pesoal Alfandega) servisu iha Alfandega tinan
sanolu-resin-tolu [13] kompriende lei".

Nune’e resposta husi autoridade seguransa iha momentu ne’e halo kedas
kapturasaun ba pesoal Alfandega ne’ebé halo intervensaun no detein iha sela Polisia
Sientifika Investigasaun Kriminal (PSIK) nian no prende mos sasan sira ne’ebé sobu
husi kontentor hodi submete ba investigasaun.

Figura 09: Autoridade seguransa katura hela pesoal Alfandega ne’ebé halo
intervensaun ba sira nia atuasaun

Fontes: Autoridade Seguransa, Maiu 2016

3. Alfandegaignora Kodigu Aduaneiru

Monitorizasaun FM nian iha loron 26 fulan Abril 2016, atuasaun autoridade
seguransa prende sasan kontentor haat [4] ne’ebé rai iha Alfandega ne’ebé liu ona
tempu ne’ebé tenki hasai husi Alfandega maibe la hola prosesu sira tuir Kodigu
Aduaneiru nia haruka.

a) Ignora prosesu aduaneiru nian

Dokumentu ne’ebé FM asesu identifika katak iha Bill of Lading no Arrival Notice
katak Kompania GOLDEN COWBOY GROUP UNIPESOAL LDA ho dirasaun Rua 4
DE SETEMBRO COMORO, DILI TIMOR-LESTE maka importa Tua ho marka SOJU
(360 ML *20), 5478 CARTONS husi Korea do Sul kontentor haat [4]. Sasan refere
importa liu husi AGORA SHIPPING AGENCY, LDA ho nia dirasaun RUA PRAIA
DOS QUEQIROS, DILI TIMOR-LESTE. Sasan ne’e rai iha Alfandega no tuir
dokumentu ka Arival Notice nian tama iha loron 11 fulan Agustu 2015.

Figura 10: Bill of Lading

Fontes: Autoridade Seguransa, Maiu 2016

Figura 11: Arrival Notice

Fontes: Autoridade Seguransa, Maiu 2016.

Husi FM nia monitorizasaun haree katak durante atuasaun ne’e autoridade
seguransa sobu kontentor haat [4] ne’ebé rai iha Alfandega hetan evidensia hanesan
tua ho marka SOJU 360 ML no alkohol 17,8%. Husi atuasaun ne’e iha tempu
hanesan autoridade seguransa kaptura mos na’in ba sasan ne’ebé importa no detein
iha sela PSIK nia hodi submete ba investigasaun.

Figura 12: Tua ho Marka SOJU 360 mL

Fontes: Autoridade Seguransa, Maiu 2016.

Tambasa Alfandega la hola prosesu ba kazu ida ne’e maske liu ona prazu
prosesamentu nian to’o iha atuasaun husi autoridade seguransa? Tuir Lei Alfandega

ka Kodigu Aduaneiru prazu prosesu dokumentu nian selu impostu ba sasan ne’ebé
importa tempu limite loron tolu-nolu [30]. Se liu loron ne’ebé termina (loron 30)
seidauk selu impostu sei kona Koima Administrativa 5% ba total sasan nia folin.
Nune’e Alfandega sei fo tan loron neen-nolu [60] sasan na’in hodi trata ka prosesu
selu impostu, maibe sei selu mos ho Koima Administrativa 5% husi valor sasan nian
tamba demora prosesu. Bainhira liu ona husi prazu husi loron 60 nafatin sasan nain
la-mai trata dokumentu hodi selu impostu, sasan refere sei hela ba Estadu. Sasan
ne’ebé hela ba Estadu liu husi despaxu Ministériu ba Finansa nian. Alfandega sei
halo leilaun ba publiku ba sasan sira ne’ebé seidauk liu prazu atu nune’e hodi
rekopera fali osan ba Estadu, no sasan ne’ebe liu ona prazu ba konsumu, Alfandega
sei halo distruisaun atu nune’e la-bele iha impaktu negativu ba kosumidor. Molok
entrega ba Estadu, Alfandega sei bolu sasan nain hodi halo deklarasaun (akta de
entrega) hodi entrega sasan ba Alfandega.?

Signifika katak Alfandega ignora prosesu sira tuir Kodigu Aduaneiru nia haruka
tamba sasan kontentor haat [4] rai iha Alfandega sura husi sasan tama nian loron 11
fulan Agustu 2015 to’o buska iha loron 26 fulan Abril 2016, sasan hirak ne’e liu ona
loron sia-nolu (Fulan ualu [8] 15 dias). Loron 30 prosesu normal ka fulan ida (to'o 11
Setembru 2015) maibe sasan na'’in seidauk selu impostu durante loron tolu-nolu [30]
nia laran kona Koima Administrativu 5%. Husi ne’e fo tan loron neen-nolu [60] to’o
loron 11 fulan Novembru 2015 maibe sasan na'in seidauk selu impostu hodi hasai
sasan. Signifika iha kazu ida ne’e nian Alfandega tenki informa ona ba Ministériu ba
Finansa no sasan hirak ne’e partensia ona ba Estadu Timor-Leste. Maibe Alfandega
la hala’o tuir prosesu sira ne’ebeé hakerek iha Kodigu Aduaneiru nia haruka, to’o
mandadu husi Prokurador Jeral Republika (PGR) hafoin halo kapturasaun no buska
sasan sira ne’e hodi submete ba investigasaun.

b) Impostu

Iha sesaun ida ne’e halo andliza kona-ba importasaun Tua ho marka SOJU 360 ML
kontentor haat [4], no oinsa selu impostu ba Estadu Timor-Leste. Tuir Lei Tributaria
2008 importa sasan ne'ebé ho kategora hanesan Importasaun Selektivu (Excice
Tax) hanesan tua ho alkohol ne’ebé boot sei selu impostu ne’ebé diferente ho sasan
importasaun seluk. Nune’e tua ho marka SOJU 360 mL alkohol 17,8% kategoria
impostasaun selektivu (Excise Tax) no nia impostu tuir Lei Tributaria 2008 nia haruka
sei kona taxa US$ 8.90 kada litru. Husi total tua kontentor haat [4] ne’ebé importa nia
andliza detallu kona-ba taxa nian maka iha kraik ne’e.

Tuir konfirmasaun autoridade seguransa ho ajensia ne’'ebé responsabiliza ba
importasaun sasan nian konfirma katak Tua SOJU 360 mL nia presu iha nasaun
orijen US$ 20.00 kada Cartons. Husi tua SOJU ne’ebé importa hamutuk 5473
Cartons. Nune’e presu total husi SOJU 5478 Cartons vezes (x) US$ 20.00 ho total
hamutuk US$ 109,560.00.

?® Haree Kodigu Aduaneiru Timor-Leste 2004.

Tuir Lei Tributaria 2008 sasan ne’ebé kategoria Importasaun Selektivu (Excice Tax)
sei selu impostu kada litru. Nune’e SOJU ne’ebé importa kada Cartons ida hamutuk
butir tolu-nolu [30] vezes (X) butir ida 360 mL hamutuk litru 10,80 kada Cartons. Husi
total 5478 Cartons vezes (x) 10,80 litru kada Cartons hamutuk litru 59162,40.

Husi total tua SOJU kontentor haat [4] ne’ebé importa hamutuk litru 59162,40 vezes
(x) Impostu Selektivu (Excice Tax) US$ 8.90 ka litru hamutuk US$ 526,545.36.

Nune’e aktu iresponsabilidade ne’ebé Alfandega komete signifika Estadu Timor-
Leste lakon taxa ne’ebé lolos tenki tama iha reseita Estadu nian hamutuk US$
526,545.36. Inklui mos multa husi kompafiia ba Koima Administrativu 5% husi total
presu sasan nian tamba la trata ka prosesu dokumentu selu taxa nian durante loron
tolu-nolu nia laran hamutuk US$ 5,478.00.

Rekomendasaun

1. Rekomenda ba Ministériu ba Finansa presiza halo Auditoria ba servisu
Alfandega nian hodi deskobre liu-tan iregularidade sira ne’ebe durante ne’e
akontese iha Alfandega.

2. Presiza hadi'a mekanismu servisu Alfandega nian hodi prevene pratika
iregularidade sira iha tempu tuir mai.

3. Rekomenda presiza halo investigasaun kle’an liu-tan ba parte sira ne’ebé

involve iha kazu sira ne’ebé temi dadauk iha leten liu-liu pratika iregularidade
husi servisu Alfandega no importador sira.

